
ИЗ ЖИТИЯ ПРОТОПОПА АВВАКУМА ПО СПИСКУ 
Г. М. ПРЯНИШНИКОВА 

[1. Из жизни в нижегородских пределах] 

От отца остался мал. Мати же изволила меня женить семнатцати 
лет, жену мне привела четырнатцати лет. Прежде же женитвы в нощь 
воставах и молих бога, дабы дал мне жену, помощницу ко спасению. 
Она же, пришед за меня, сказала мне: тако же творила. И оттоле 
помалу начахом простиратися, в нощи воставати на молитву оба нас, 
в тайне о гресех своих бога молити. Два года был дияконом. Егда 
же [л. 8 об.] стал в попы, преселился во иное село — Лопатища. 
И воспомянух день смертный, престал от виннаго пития и начах книги 
почитати и люди учити к пути спасения. Сам же простирайся паче на 
молитву днем и нощию. Слышавше же окрестный люди мною пропо­
ведуемо слово божие, мнози приходяще послушати. Духовных детей 
учинилося сот до седьми и больше... [л. 9] 

Отселе стану сказывать верхи своим бедам. А о всех недостанет 
ми лета повествовати, колико случилося в дватцать два лета от буих 
человек, -— да не постави им, господи, во грех. В том же селе началь­
ной человек отнял у вдовицы дочь, вдовица же, плакавшися мне о том 
деле, стужаше. И я у него просил в честь, он же не отдал. И я у 
него отнял сильно за божиею помощию. Он же опосле напал на меня, 
и я [л. 10] лежал часа с три без памяти. Потом изгнал меня из двора 
и имение мое отнял . . . 

И паки ин сильник нападе на мя и отгрыз, [л. 10 об.] бьючи, 
зубами мои руки, и после стрелял по мне из пищали, и божиею волиею 
на полке порох пыхнул, а пищаль не стреляла. И всяко от него бог 
меня избавил. Он же навадил иному сильному боярину. Василью Петро­
вичи) Шереметеву за то, что я розбил игру бесовскую: скоморохи и 
бубны и медведи. 

И потом паки из двора меня изгнали. Аз же приволокся к Москве 
и, божиею волею, государь меня велел по[д. //]ставить в Юрьвец 
Повольской в протопопы. И по государеву указу велели духовныя 
патриарховы дела ведать, живучи у церкви. Аз же внимах о исправле­
нии людском; людие же одержими пияньством зело и исполнени блуд­
ных дел и убийства. Аз же, окаянный, учих словом божиим, а не пока-
ряющихся истинне и от блудных дел престати не хотящих воспящая 
смирением на дворе патриархове. Оне же, разсвирепев, на мя собрав-
шеся, человек тысящи с полторы и больши, вытащили меня из патри­
арховы избы и били ослопьем и кинули замертво под избным углом. 
И помале приехал воевода, оттащил меня в дом мой, поставил и сто­
рожу. . . [л. 11 об.] Аз же, отдохня, в третий день ночью, покиня жену 
и дети, ушел к Москве . . . И после того и жена моя с робяты приво­
локлась за мною же. . . 

[2. В Москве] 

А на Москве, на дворе у Ивана Неронова, жили полтора годы. 
А сам при духовнике Стефане за духовную ево любовь держался. 
А на пожаре у церкви казанския от писания народ пользовал... [л. 12] 

[Никон] Логина остриг же и проклинал, Ивану запретил и 
скуфью снял, с епископа Павла пеструю мантию снял и в черную 
облек, — и разослал всех в сылки. Епископа велел зжечь, Данила 


